
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
1. Անհրաժեշտությունը 
«Հայաստանի Հանրապետության կառավարության 2014 թվականի մայիսի 8-ի N 507-Ա որոշման մեջ փոփոխություն կատարելու մասին» ՀՀ կառավարության որոշման նախագծի ընդունումը պայմանավորված է այն հանգամանքով, որ ՀՀ ոստիկանության կարգապահական հանձնաժողովի անդամներից մեկը` «Քաղաքացիական հասարակության ինստիտուտ» ՀԿ ներկայացուցիչ Արման Դանիելյանը հանձնաժողովից դուրս գալու դիմում է ներկայացրել: Համաձայն ՀՀ ոստիկանության պետի 2013 թվականի ապրիլի 29-ի «Ոստիկանության կարգապահական հանձնաժողովի կազմում ընդգրկվելու նպատակով հասարակական միավորումների կողմից հայտերը ոստիկանության կողմից ընդունելու, քննարկելու, թեկնածուներին ընտրելու կարգը սահմանելու մասին» թիվ 9-Ն հրամանի 28-րդ կետի կարգապահական հանձնաժողովի կազմում ընդգրկված հասարակական միավորման ներկայացուցչի հրաժարվելու դեպքում ՀՀ ոստիկանության պետն առկա տվյալների շտեմարանից կատարում է լրացուցիչ ընտրություն, և ընտրված նոր թեկնածուի տվյալները պետք է ներկայացվեն ՀՀ կառավարության աշխատակազմի հաստատմանը: 
2. Առաջարկվող կարգավորման բնույթը


ՀՀ կառավարության 2014 թվականի մայիսի 8-ի «2014 թվականին Հայաստանի Հանրապետության կառավարությանն առընթեր Հայաստանի Հանրապետության ոստիկանության կարգապահական հանձնաժողովի կազմում ընդգրկվող հասարակական միավորումների ներկայացուցիչների թեկնածությունները հաստատելու մասին» N  507-Ա որոշման մեջ փոփոխություն կատարելով` կարգապահական հանձնաժողովի կազմում կընդգրկվի հասարակական միավորման նոր թեկնածու` ընտրված ՀՀ ոստիկանությունում առկա տվյալների շտեմարանից: Փոփոխությունը հնարավորություն կտա ապահովել հանձնաժողովի անդամների անհրաժեշտ քանակը:

3. Նախագծի մշակման գործընթացում ներգրավված ինստիտուտները,  անձիք և նրանց դիրքորոշումները
Նախագիծը մշակվել է ՀՀ ոստիկանության իրավաբանական վարչության կողմից: 

4.  Ակնկալվող արդյունքը


Որոշման ընդունման արդյունքում ՀՀ ոստիկանության կարգապահական հանձնաժողովի աշխատանքներին մասնակցելուց հրաժարված հասարակական միավորման անդամի փոխարեն կընդգրկվի ՀՀ ոստիկանության տվյալների շտեմարանից ընտրված նոր անդամ:

«Հայաuտանի Հանրապետության կառավարության 2014 թվականի մայիսի 8-ի N 507-Ա որոշման մեջ փոփոխություն կատարելու մաuին» ՀՀ կառավարության որոշման ընդունման կապակցությամբ այլ իրավական ակտերի ընդունման անհրաժեշտություն չի առաջանա:

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ և ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաuտանի Հանրապետության կառավարության 2014 թվականի մայիսի 8-ի N 507-Ա որոշման մեջ փոփոխություն կատարելու մաuին» ՀՀ կառավարության որոշման  ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում: 

ՀՀ ՈՍՏԻԿԱՆՈՒԹՅՈՒՆ

